
Kirish 

Hozirgi paytda yengil avtomobillardan atrof muxitga  chiqadigan uglerod chiqindilarini 

kamaytirish ko‘pgina ekologik dasturlarning ustuvor yo‘nalishlari-dan biri hisoblanadi. Yildan yilga 

chiqindi gazlar tarkibidagi CO2 miqdoriga qo‘yilayotgan talablar ortib bormoqda. Masalan, 2009 

yildayevropa Parlamenti yangiyengil avtomobillar uchun 2015 yilgacha 130 g CO2 / km qoidasini 

qabul qilgan bo‘lsa, 2020 yilga kelib 95 g CO2 / km ga erishish taklif qilindi. 

 Bu talablarni bajarish uchun avtomobil ishlab chiqaruvchilari bir qator takomillashtirilgan 

yangi texnologiyalarni joriy qilishga majbur bo‘ldilar, chunonchi motorning vazni va o‘lchamlarini 

kamaytirish, yumalashga qarshiligi kichik bo‘lgan shinalardan foydalanish, aerodinamikani 

yaxshilash, transport vositalarni gibridlashtirish va elektrlashtirish. Bu xususda, Stop-start 

texnologiyasi oddiy va arzonyechim bo‘lib, avtomobil to‘xtaganda ichki yonuv dvigateli avtomatik 

tarzda o‘chiriladi va zarurat yoki talab bo‘yicha qaytadan ishga tushiriladi. Shu tarzda, avtomobil 

chorraxada, svetoforning qizil chirog‘ida to‘xtab turganda yoki tiqinlarda harakatlanganda (bu umumiy 

harakat vaqtini 10% ni tashkil qilishi mumkin), dvigatelning  salt ishlash rejimi istisno qilinadi va 

shunga yarasha yonilg‘i sarfi hamda chiqindi gazlar tarkibidagi zaxarli moddalarning miqdori 

kamaytiriladi [1]. 

Bundan tashqari, 2012 yildan buyon chiqindi gazlardagi CO2 miqdori bo‘yicha belgilangan 

cheklovlarga rioya qilmagan ishlab chiqaruvchilar jarimaga tortiladi. Masalan, CO2 ning birinchi 

grammi uchun 5 yevro, ikkinchi gramm uchun 15 yevro, uchinchi gramm uchun 25 yevro va keyingi 

barcha CO2 grammlari uchun 95 yevro. 2019 yildan har bir kilometrga ortiqcha CO2 emissiyasining 

birinchi grammi uchun jarima  95 yevroni tashkil etmoqda.. Bu, yuqorida qayd qilinganidek, avtomobil 

ishlab chiqaruvchilarini chiqindi gazlardagi CO2 miqdorini  kamaytirishning turli usullarini jadal 

ravishda tatbiq qilinishiga  olib keldi. Bunday texnologiyalardan biri “stop-start” tizimidir [2]. 

Ma’lumki, hech qanday texnologiya mukammal emas va stop-start tizimi ham bundan mustasno 

emas. " Stop-start " tizimi akkumulyator batareyalariga (AKB) qo‘shimcha talablarni qo‘yadi, chunki 

u avtomobilning ishlashi paytida ichki yonuv dvigatelini qayta-qayta ishga tushirishni talab qiladi. 

An’anaviy batareyalar bilan solishtirganda, “stop-start” batareyalari takroriy chuqur 

zaryadsizlanishlarga bardosh berishi va ishga tushirishlar orasidagi quvvatni tezda tiklash qobiliyatiga 

ega bo‘lishi kerak. Chunki ichki yonuv dvigatellari ishga tushish vaqtida starter qisqa vaqtda 

akkumulyator batareyasidan,yengil avtomobillarda 250...350 Amper, yuk avtomobillarida esa 

800...1200 Ampergacha tok istemol qiladi. Va bu jiddiy muammo bo‘lib, “stop-start” tizimini keng 

joriy etilishiga sezilarli darajada to‘sqinlik qiladi. Shu munosabat bilan, akkumulyator batareyasiga 

yuklatilayotkan yuklama tokini sezilarli darajada kamaytirish va ichki yonuv dvigatelini ishga tushirish 

tizimining samaradorligini oshirish maqsadida superkondensatorlardan foydalanish katta qiziqish 

uyg‘otadi. [14] 

Stop-start tizimining samarasini superkondensator yordamida oshirish 

Superkondensator ikkita elektrodli element bo‘lib, ular orasida elektrolit joylashgan. Elektrodlar 

ma’lum bir materialning plastinka shaklida ishlab chiqariladi. Superkondensatorning elektr parametr-

larini yaxshilash uchun plitalar qo‘shimcha ravishda faollashtirilgan uglerod material bilan qoplanishi 

mumkin, masalan, faol uglerod. Elektrolit sifatida noorganik yoki organik moddalardan foydalaniladi  

[3]. 

 Supperkondensator va oddiy kondansator o‘rtasidagi asosiy farq shundaki, birinchisi 

elektrodlar orasidagi dielektrik emas, balki ikkilangan elektr qatlamiga ega. Natijada, elektrodlar 

orasida juda kichik masofa hosil bo‘ladi va uning elektr energiyasini (elektr sig‘imini) saqlash 

qobiliyati ancha yuqori. Bundan tashqari, supperkondensator akkumulyator batareyasidan farqli 

o‘laroq zaryad vaqtining kamligidadir, yani tez zaryadlanib elektr zaryadini qaytarish darajasi bilan 

farqlanadi. Ikki qavatli elektr qatlamidan foydalanish tufayli elektrodlarning sirt maydoni bir xil 

umumiy o‘lchamlar bilan ortadi. Ya’ni, qurilma eng yaxshi elektr xususiyatlarini birlashtiradi - sezilarli 

batareya quvvati va kondansator tezligi. [7, 8,17] 

Bugungi kunda superkondensatorlar quyidagilarga bo‘lingan: 

1) ikki qavatli kondensatorlar; 

2) psevdokondensatorlar; 

3) gibrid kondensatorlar. 

IYOD larning ishga tushirish tizimlarida eng ko‘p qo‘llaniladigan ikki qatlamli superkondensator 

bo‘lib, ular elektr o‘tkazuvchan materiallardan tayyorlangan ikkita g‘ovakli elektrodlar mavjudligini 

nazarda tutadi, shuningdek, elektrolitlar bilan to‘ldirilgan separator bilan ajratiladi [4]. 

Superkondensatorlar yordamida ichki yonuv dvigatelining ishga tushirishda starterni elektr energiyasi 

bilan taminlash bilan birga akkumulyatorlarning sig‘imi, ularning o‘lchamlari, og‘irligi va narxini 

kamaytirish imkonini beradi [5]. Superkondensator bilan ishga tushirish tizimi dvigatelni batareyaning 

sezilarli darajada razryadlangan holda ham motorni  ishga tushirilishni ta’minlashi mumkin, bu 

avtomobilning ishlash ishonchliligini oshiradi, ayniqsa " stop-start " tizimidan foydalanish sharoitida 

[10-15]. 

 

1-rasm: Superkondensatorni avtomobil sanoatida qo‘llanilishi 

 Superkondensatorlarning qayd etilgan afzalliklari, shuningdek, past ichki qarshilik va o‘ziga 

xos yuqori quvvat, ularni boshlang‘ich tizimda, oraliq energiya manbalari sifatida ishlatishga imkon 

beradi. Superkondensator batareya va starter o‘rtasida joylashgan. Superkondensator energiyani qisqa 

vaqt ichida chiqarish, elektr starterga sezilarli quvvatni ishlab chiqishga, tirsakli valni yuqori ishga 

tushirish chastotasi bilan aylantirishga va shu bilan ichki yonuv dvigatelini ishga tushirish 

ishonchliligini oshirish imkon beradi [16-20]. 

Superkondensatorlar nafaqat akkumulyatorlarning ishlash muddatini uzaytiradi, balki bort 

elektronikasining ishlashiga ham ijobiy ta’sir ko‘rsatadi. Avtomobillar uchun superkondensatorlardan 

foydalanilganda, ishga tushirish vaqtida kuchlanish sezilarli darajada kamaymaydi, shuning uchun 

barcha elektron komponentlar yanada barqaror rejimda ishlaydi [3,9]. Bundan tashqari, batareya + 

superkondensator birikmasi bort tarmog‘ida yuzaga keladigan kuchlanish pasayishini yumshatadi (1-

rasm). Ular turli xil elektr jihozlarining turli yuklamalarda va dvigatel tezligida qanday ishlashi tufayli 

paydo bo‘ladi.  

        Xulosa 

Zamonaviy avtomobillarga “stop-start” texnologiyasini joriy etish zarurligi ko‘rib chiqildi. 

Ushbu tizimning samaradorligini oshirish va batareyaning ishlash muddatini uzaytirish uchun 

superkondensatorlardan foydalanish tavsiya etiladi. Bundan tashqari, akkumulyator ishlab 

chiqaruvchilar gibridlashgan supperkondensatorli akkumulyatorlarni ishlab chiqish bilan birga 

iqtisodiy samaradorlikka erishadilar. 

